
	Бөлім
	ХХ ғасырдың басындағы Қазақстан

	Сабақтың тақырыбы: 
	Қазақстанның  ХХ ғасырдың басындағы әлеуметтік-экономикалық жағдайы

	[bookmark: _GoBack]Сабақтың мақсаты:
	   Бүгінгі сабақта сіздермен - ХХ ғасырдың басындағы өлкедегі қоғамдық-саяси және әлеуметтік –экономикалық жағдайды қарастырамыз. Қазақ зиялыларының Ресей империясының Мемлекеттік Думасындағы қызметіне баға береміз.

	Термин сөздер:
	Петиция, Мемлекеттік Дума, Кадет, Самодержавие, Революция

	Сабақтың барысы:
Қысқаша конспект 
	Ресей азиялық Шығысты жедел қарқынмен отарлады. 1907-1912 жылдары Қазақстанға Ресейден 2 млн 400 мың адам келіп қоныстанды. Қазақтар шұрайлы жерлерінен айырылды. Сонау Столыпин реформасының бас кезінен ақ «Санкт-Петербургские ведомости»  газеті: «Егер мемлекет мүддесі қырғыздарды құрбан етуді талап етсе, әрине бұған қарсыласудың керегі жоқ ....» деп жазған болатын. Бірінші дүние жүзілік соғыс жылдарында Қазақстан негізгі шикізат көзі болды. Арзан бағамен көп мөлшерде мал сатып алынды. Киіз үй, тұз, балық, соғыс салығы  т.б. енгізілді. 
1906-1915 жылдары аралығында Ақмола, Семей және Торғай-Орал қоныс аудару аудандарынан қазақтың 15,8 млн десятина жері алынған. Тіршілік ету және өз жерлерін сақтап қалу мақсатында бұрынғы көшпелілер отырықшылыққа көшуге мәжбүр болды. 
Қазақ халқының өз құқықтарын қорғау жолындағы күресінің өзіндік ерекшеліктерінің бірі – алуан түрлі петициялар (өтініш-талаптар) жолдау болды. Петициялар уезд бастықтарына, әскери губернаторларға, Ішкі істер министрлігіне, тіпті Ресей императоры ІІ Николайдың атына да жолданды 
1905-1907 жылдары бірінші орыс революциясы өтті. Оның жаңғырығы Қазақстанға да жетті. Өздерінің туып-өскен жерлерінен айрылған малшылар жергілікті және орталықтағы билік органдарына деген қарсылықтарын белсенді түрде көрсете бастады. Халық бұқарасының басшылығында зиялы қауым өкілдері - Ә. Бөкейханов, А. Байтұрсынов, М. Дулатұлы және т.б. тұрды.
1905 жылғы тамызда ІІ Николай патша Ресейдегі революциялық күштердің қысымымен империяның заң шығарушы және өкілетті органы ретінде Мемлекеттік Дума құру туралы манифестке қол қойды. 
Бірақ бұл манифест бойынша қазақтардың сайлауға  және сайлануға құқықтары жоқ болып шықты. Жергілікті халық өздерінің өкілдерін Ресейдің Мемлекеттік Думасына қатыстыруды батыл талап етті. Сонымен, қазақтар сайлауға қатысатын болып шықты. 
1906 жылы І Мемлекеттік Думаға қазақтардан Торғай облысынан – Ахмет Бірімжанов, Уфа губерниясынан – Сәлімгерей Жантөрин, Ақмола облысынан – Шәймерден Қосшығұлұлы, Семей облысынан – Әлихан Бөкейхан және басқалар сайланды. Бұлардың барлығы да сауатты, халықтың сый-құрметі мен сеніміне бөленген зиялы азаматтар еді.  Бірақ  Ресейдің І Мемлекеттік Думасы небәрі 73-ақ күн жұмыс істеді. Депутаттардың көтерген бастамалары көңілінен шықпаған ІІ Николай Думаны таратып, қайтадан сайлау туралы жарлыққа қол қойды. 
Ресейдің 1907 жылғы ІІ Мемлекеттік Думасының құрамына:
Ақмола облысынан - Шәймерден Қосшығұлұлы, Торғай облысынан – Ахмет Бірімжанов, Семей облысынан – Темірғали Нұрекенов, Жетісу облысынан – Мұхамеджан Тынышбаев, Орал облысынан – Бақытжан Қаратаев және басқалар. Алайда бұл Думаның да қызметі ұзаққа созылмады, небәрі 104 күн ғана жұмыс істеді. 
    ІІ Мемлекеттік Думада қазақ депутаттары кадеттермен жақындасып, мұсылмандар фракциясының тобына кірді. Ішкі Ресейден шаруаларды Қазақстанға қоныс аударту үдерісін тоқтатуды талап етті. Осы мәселе бойынша Б. Қаратев баяндама жасады. 
    1908-1917 жылдарда қазақтар Ресейдің Мемлекеттік Думасына сайланған жоқ. Қазақ халқының Мемлекеттік Думадағы мүдделерін Т. Седельников, Н. Скалозубов сияқты орыс депутаттары қорғады. Қазақтардың жерге қатысты құқығын башқұрт Ш. Сыртланов, татар депутаты С. Максудов, Закавказьелік депутат Х. Мамедов қорғады. 
    Қазақтың белгілі саяси қайраткерлерінің бірі Мұстафа Шоқай депутат болмаса да, ІІІ және ІV Мемлекеттік Думадағы мұсылман фракциясының құрамына кіріп, ондағы мұсылман өкілдерінің назарын қазақтардың бастан кешіріп отырған ауыр халіне аударды.   

	Сабақ барысында орындалатын тапсырмалар  
	1. Тапсырма: Қазақстан аумағына шаруалар қандай мақсатпен қоныс аударылды
Дескриптор: Қазақстан аумағына қоныс аударған шаруалардың қоныстану мақсаттарын жазады
1._________________________________________________________________________________
2.__________________________________________________________________________________

2. Тапсырма: І Мемлекеттік Думаға қазақтардан  сайланған депутаттар 
Дескриптор: І Мемлекеттік Думаға қазақтардан сайланған депутаттарды сайланған облыстарымен сәйкестендіреді
	Торғай облысынан
	

	Уфа губерниясынан
	

	Ақмола облысынан
	

	Семей облысынан
	



3. Тапсырма :  ІІ Мемлекеттік Думаға қазақтардан  сайланған депутаттарды сайланған облыстарымен сәйкестендіріңіз: 
	A
	Ақмола облысынан
	A
	Ахмет  Бірімжанов

	B
	Торғай облысынан
	B
	Мұхамеджан Тынышбаев

	C
	Семей облысынан
	C
	Шәймерден  Қосшығұллы

	D
	Жетісу облысынан
	D
	Бақытжан Қаратае

	E
	Орал облысынан
	E
	Темірғали Нұрекенов

	А- ____,  B- ____, C- ___, D - ___, E- ____

3. Тапсырма: Тест жұмысы: 
1. 1853-1905 жылдар арасында қазақтардан тартып алынған жер көлемі: 
 А) 2 млн .десятина
В ) 3 млн .десятина
С) 4 млн .десятина
Д)  5 млн .десятина
Е) 6 млн .десятина
2. 1907-1912 жылдары Қазақстанга елді еуропалық бөлігінен коныстандырылған адамдардың саны.
А)  1млн 400мың
В ) 2млн 400мың
С) 3млн 400мың
Д) 4млн 400мың
Е) 5млн 400мың




	Сабақты қорытындылау: 
	1. Қазақстанға басқа ұлт өкілдері не себептен қоныстанды? 
2. Қазақстанда петициялық қозғалыстың  таралуына қандай оқиғалар  себеп болды? 
3. Қазақ  депутаттары Ресейдің ең жоғарғы заң шығарушы органы – Мемлекеттік Думада қандай мәселелер көтерді? 

	Сілтемелер:
	https://yandex.kz/video/preview/?filmId=16633055040564701084&url=http%3A%2F%2Fwww.youtube.

	Үйге тапсырма:
	Оқулықтағы § 1-2 оқу



